
ZERUKO ARGIA 

Izkuntzen bizitzari buruz, 

zer dio " U N E S C 0 " k ? 

Izkuntzaren bizi bearra dalata, 
maiz mintzatu naiz bilinguismoari 
buruz Azkenengo aldiz Izkuntza ta 
etnia izeneko artikula batean (ZE-
RUKO ARGIA. 186 z., iraillaren 
18-koa). Bertan esan nai nuen zer-
bait UNESCO-ak ortaz egin dituan 
laneri buruz, baiña geiegi ez luza-
tzearren e ta etnia kontu arekin 
geiegi ez naastutzearren utzi nuen. 
Gaiñera, oraingo an ere ez det Izan-
go azkena gaia orri buruz. 

Izkuntza zaarren bizi naia ez da 
guri bakarrik dagokiguna. Gaur, 
batez ere, kultura berriaren eragi-
ñez, munduko izkuntza guziak na-
bari dute bizi naia, ala ere Euro-
pan, Estadu batzuek, ez die eragoz-
penik jartzen beren barrueko iz-
kuntza txikieri biziaz iraun deza-
ten. beste batzuek indartzeko la-
guntzak eskeintzen dizkie eta bes-
tek eskubide guziak ukatu edo ga-
lerazi. 

Prolema auek bear bezala ez azal-
tzeak eta ez erabakitzeak, gizonen 
arteko diferentzien amiltegiak sa-
konagotu dituzte, alkartasunera ur-
bildu bearrean. 

Ardura bearrezko gertakizun auek 
bultzatu zuen UNESCO azterketa 
bat egitera, ondorean bere iritzia 
azaldu ta zabaldu zezan. Zer izan 
zan bere iritzia? Liburu txukun ba-
tean agerrerazi zuen: Empleo de las 
lenguas vernáculas en la enseñan-
za, 1954-garren urtean argitaratua. 
"Monografías sobre Educación Fun-
damental. VIII ' saillaren barnean. 

Gure artean ez zuen izan zabal-
kunde geiegirik. Denborak ere itxia 
goak ziran. Baiña bada ordua pro-
lemaren aurrez-aurre ausarti azal-
tzeko. Gaur, gure erriak dituan 
auzietarik nagusieneteko bat da. 
Bertan jokatzen degu gure izkun-
tza. zaarraren etorkizunarekin ba-
tean, gure erri barnean bizi gera-
ranon artean alkarrentzako erres-
petua. Demokraziaren oinarririk 
txikienak eskatzen dign alkarren-
tzako eroapena, Beraz, zeiñek Ira-
bazten du izkuntza zaar bat erio-
tzara bidean jartzean? Bere erio-
tzarekin ez det uste iñork irabazi-
ko duenik, ta bai berarekin batean 
erri baten kultura, jatorrizko kul-
tura, murriztu. Ta, bestaldetik al-
karren arteko gorroto ta tirriak 
ugaritu. 

Bilinguismoaren arlo au, auzi sa-
kona degu. Seriozki aztertu bear 
degun auzia. Penagarria baita iñoiz 
prolema auetan arduratu ez dira-
nak eta gure kulturari buruzko la-
nik agertu ez dutenak ere, bat-ba-
tean, auzi auetan muturra sartzea, 
ala-olako aburuak agertzeko. Ez de-
gu zalantzarik, gauzak, maitasu-
nez baina griñak alde batera utzi-
ta egin bear dirala. 

Euskeltzaleori maitasunik ez zai-
gu palta, ta griñak noraiñokoak 
diran ezin genezake, auzi barruan 
gaudenok, geure buruz erabagi. 
Orregaitik diot, gai onetzaz or de-
gu UNESCO-aren aburua. 

UNESCO-k, bere azterketak egin 
ondorean, erri guziak beren izkun-
tzak zaintzea eskatzen zuan, jato-
rrizko oituren iturria danez, erri 
bakoitzak bere erako moralari ta 
kulturari eusteko. Gizonen arteko 
eroapenarentzat ere bearrezkoa za-
la esaten zuan. Orregaitik jartzen 
zuan zer eta nola egin bear ziran 
aurrentzat eta nagusiagoentzat es-
kola irakasteak. Batez ere, lenen-
go mailletan gurasoen izkuntza 
utsarekin eta gerokoetan beste no-
ranaiko bat sartzen joanaz. Beraz, 
zerbait esateko duenak lan oiek 
ezagutu bear ditu. Bestela obe du 
ixilik egon. Zeren aspaldi onetan, 
bilinguismoa eskatu degunon kon-
tra maila zabarkerizko itz ergel 
esaten ari dira. 

Oraintxu Santiago Nadal-ek "Des-
tino" aldizkarian, gai beroni bu-
ruz, erabilli dituan errazoiak aipa-
tzea aski zait. Premia oni bere in-
darra emateko. 

Nadal-ek, iraillaren 17 ko "Des-
tino" zenbakian. zion: "Ez gera ale-
gindu bear Espaiñia monolinguis-
tika bat ikustera. iñoiz ez baita 
izan. Ez eta ere Kataluinia zearo 
katalanezko mintzairazkoa. aspal-
diko mendeetan ez baita izan... Bai-
ña. penagarrizkoa da katalanari 
eskoletarako egiten zaion utsunea. 
Momentu bat eldu dala, esan de-
zagun kondairaren aldetik, utsnne 
ori bete bearrezkoa" 

Nadal-en iritziz, Espaiñiaren ba-
tasunerako politika errazoiak ere 
ez omen galdueraziarren. bere es-
kubideen indarra ez ziela galerazi. 
Ta, kataluniniera betidanik zutik 
egon dalarik orrelako prolemen 
baiño leenagotik eta beren gaiñe-
tik; zergaitik ez lagundu? Espai-
ñia iñoiz izan ez danez izkuntza 
bakarrekoa, bearrezkoa zaiola, Es-
taduari, bere barneko izkuntza gu-
zieri begiramena. 

Baita ere esaten du, askok aipa-
tzen dutela mundua izkuntza ba-
kar batera dijoala, baiña orrela 
mintzo direnak jakin bear lukeela 
gauza ori luzerako dala, oraindik 
erabakitzeak ez duela ezertarako 
balio. Bultzaz ekitekotan, aurre-
rantzean, inglesarekin pentsaten 
jarri bearko gerala, ta ez bestekin. 
Bai —dio idazleak—, bigarren iz-
kuntza bat bearrezkoa zaigu mun-
duan geroago ta estuago diran ar-
emanetarako, baiña gauza ziurrik 
eta funtsezkorik eskeintzen ez zai-
gun artean geron mintzairari ez 
diogu iltzen utzi bear. 

Ta, nik geiago esango n u k e , 
UNESCO-ren azterketa oiek ez zi-
rala alperrikakoak. Bestelako era-
bagirik artzekoan, lenbizi ezagutu 
bearrezkoak izango ditugula orta-
rako errazoiak. Bitartean, gutxie-
nez. alegindu gaitezen diran erra-
zoi nagusien alde eta izkuntza zaar 
onen bizitzaren alde 

